
Депутаттардын VII чакырылышынын Кочкор айыл аймагынын  

                                   айылдык Кеңешинин кезектүү  VII сессиясынын 

 

ТОКТОМУ 

10-октябрь  2023-жыл  №7/8                                                                   Кочкор айылы 

 

 

Кочкор айыл аймагынын тармактык наамдырды ыйгаруу жана Кочкор айыл 

аймагынын Ардак Грамотасы жөнүндө 

 

Кочкор айыл аймагынын Билим берүүнүн мыкты кызматкери жана тарбиячысы, 

Кочкор айыл аймагынын Саламаттык сактоонун мыкты кызматкери, Кочкор айыл 

аймагынын Мыкты муниципалдык кызматкери, Кочкор айыл аймагынын Мыкты 

энергетиги, Кочкор айыл аймагынын Коммуналдык чарбанын мыкты кызматкери 

тармактык наамдары жана Ажарлуу айым, Мыкты мырза наамдарды жана Кочкор айыл 

аймагынын Ардак Грамотасы менен сыйлоо жөнүндө Жобо туралуу маалыматты угуп, 

талкуулап, Кыргыз Республикасынын “Жергиликтүү мамлекеттик администрация жана 

жергиликтүү өз алдынча башкаруу органдары жөнүндө” Мыйзамынын 34-беренесин 

жетекчиликке алып, Кочкор айылдык Кеңеши токтом кылат: 
  

1. Кочкор айыл аймагынын тармактык наамдырды ыйгаруу жана Кочкор айыл 

аймагынын Ардак Грамотасы жөнүндө Жобо кабыл алынсын. 

 

2. Токтомдун аткарылышын аткарууга алуу жыгын өзүмө калтырам. 

   

 

 

Төрага                                                                                        А.Сагынбек уулу 

________________________________________________________________________  

ЖИБЕРИЛСИН: Иш кагазына, веб-сайтка, облустук юстиция башкармалына 

 

 

 

 

 

 

 

 

 

 

 

 

 

 

 



    Кочкор айыл аймагынын айылдык Кеңешинин  

10-октябрь  2023-жыл  №7/8 токтомуна 

тиркеме 

Кочкор айыл аймагынын тармактык наамдырды ыйгаруу жана Кочкор айыл аймагынын 

Ардак Грамотасы жөнүндө  

ЖОБО 

1. Жалпы жобо. 

 1. Кочкор айыл аймагынын социалдык жана чарбалык тармактардын өнүгүүсүнө өз 

ишмердүүлүгүн арнаган, коомчулуктун алдында жасаган жарандардын татыктуу 

кызматын баалоо максатында “Билим берүүнүн мыкты кызматкери жана тарбиячысы”, 

“Саламаттык сактоонун мыкты кызматкери”, “Мыкты муниципалдык кызматкер”, 

“Мыкты энергетик”, “Коммуналдык чарбанын мыкты кызматкери” тармактык наамдар 

“Ажарлуу айым”, “Мыкты мырза” наамдары жана “Кочкор айыл аймагынын Ардак 

Грамотасы”  уюштуруулат. 

2.  «Билим берүүнүн мыкты кызматкери жана тарбиячысы”, “Саламаттык сактоонун 

мыкты кызматкери”, “Мыкты муниципалдык кызматкер”, “Мыкты энергетик”, 

“Коммуналдык чарбанын мыкты кызматкери”, “Ажарлуу айым”, “Мыкты мырза” 

тармактык наамдар жана “Кочкор айыл аймагынын Ардак Грамотасы” Кочкор айыл 

аймагынын айылдык кеңеши жана Кочкор айыл аймагынын айыл өкмөтү тарабынан  

атуулдарга жана жеке чет өлкөлүк жарандарга ыйгарылат жана кайтарылып алынбайт. 

3.  «Билим берүүнүн мыкты кызматкери жана тарбиячысы”, “Саламаттык сактоонун 

мыкты кызматкери”, “Мыкты муниципалдык кызматкер”, “Мыкты энергетик”, 

“Коммуналдык чарбанын мыкты кызматкери”, “Ажарлуу айым”, “Мыкты мырза” 

тармактык наамдарга татыктуу инсанга тиешелүүгүнө жараша төш белгиси 

жана  күбөлүгү тапшырылат. 

4. “Кочкор айыл аймагынын Ардак Грамотасы” менен сыйланган жарандарга 

белгиленген тартипте даярдалган Ардак Грамотасы тапшырылат.  

 

2. Кочкор айыл аймагынын тармактык наамдарды жана Ардак Грамотасын 

ыйгаруунун негизи жана тартиптери. 

 1. Кочкор айыл аймагынын тармактык наамдарды ыйгарууга жана Ардак Грамотасы 

менен сыйлоого негиз болуп төмөнкүлөр эсептелет: 

- тиешелүү тармакта көп жылдык үзүрлүү ишмердүүлүк 

- Кочкор айыл аймагынын жашоочулары үчүн жасалган  иш-аракеттер 

- мамлекеттик, муниципиалдык, саясий, илимий, маданий, айыл-чарба жана коомдук 

тармактарда жакшы жыйынтыктар 

  - чет өлкөнүн жарандары үчүн: меценаттык иш чараларды уюштуруу, аймактын 

элине туруктуу кайрымдуулук кылуу 

2. Эл арасында кеңири таанымал болгон, жемиштүү   эмгектенген, мекемелерде 5 

жылдан кем эмес иштеген, айыл аймактын билим берүү жана/же саламаттык сактоо, өз 

алдынча башкаруу, энергетика, комуналдык чарба тармагын өнүктүрүүгө, жаштарды 

тарбиялоого кошкон салымы үчүн тиешелүүгүнө жараша наам ыйгарылат. 

3. Кочкор айыл аймагынын  тармактык наамын ыйгарууга  Кочкор айыл аймагынын 

айылдык кеңешинин депутаттары, Кочкор айыл аймагынын айыл өкмөтү, ошондой 

эле мекеме-ишканалардын, коомдук бирикмелер, мектеп, бала бакчалардан бир жылда бир 

гана адам жөнүндө кайрылуу түрүндө сунуш киргизе алат. 

 Сунушка тиркелүүчү документтер: 

Өмүр баян 

Эмгек китепчесинин көчүрмөсү 

Жашаган жеринен аныктама 

Эмгек жамаатынан протоколунун көчүрмөсү 



Паспортунун көчүрмөсү 

Республикалык деңгээлдеги наамдар, сыйлыктар, КРнын же Өкмөттүн Ардак 

грамоталарынын көчүрмөлөрү. 

Соттолбогондугу жөнүндө тактама 

Тишелүү сунуш  

4. Кочкор айыл аймагынын  Ардак Грамотасы менен сыйлоо тууралуу сунушту 

Кочкор айыл аймагынын айылдык кеңешинин депутаттары, Кочкор айыл аймагынын 

айыл өкмөтү, ошондой эле мекеме-ишканалардын, коомдук бирикмелер кайрылуу 

түрүндө киргизе алат. 

 Сунушка тиркелүүчү документтер: 

Эмгек жамаатынан протоколунун көчүрмөсү 

Паспортунун көчүрмөсү 

Тишелүү сунуш  

5. Кочкор айыл аймагынын тармактык наамын ыйгаруу жана Ардак Грамота менен 

сыйлоо жөнүндөгү сунуш  Кочкор айыл аймагынын айылдык кеңешине жекече тартипте 

киргизилип, ар бир талапкер өзүнчө каралат. 

6. Тармактык наамды ыйгаруу боюнча чечим Кочкор айыл аймагынын айылдык 

кеңешинин сессиясында депутаттардын жалпы  санынын көпчүлүгүнүн ачык  добуш 

берүүнүн негизинде кабыл алынат жана  Кочкор айыл аймагынын айылдык кенешинин 

токтому менен бекитилет. 

7. Тармактык наам кесиптик майрамдарга карата билим берүүнүн тармагына 9, 

медицина тармагына 5, энергетика тармагына 1, калган тармактарга 2ден кызматкерге 

Кочкор айыл аймагынын айылдык кеңешинин сессиясында ыйгарылат жана Кочкор 

айылдык кеңешинин төрагасына өзгөчө учур катары 5 адамга аталган наамдарды 

ыйгарууга укук берилет. 

8. Кочкор айыл аймагынын  Ардак Грамотасы менен сыйлоо жана “Ажарлуу айым”, 

“Мыкты мырза” наамдары Кочкор айылдык Кенешинин төрагасы жана Кочкор айыл 

өкмөтүнүн башчысы тарабынан биргелешкен буйруктун негизинде тапшырылат.  

 

3. Документтерди кабыл алуу  
1. Наамдарды  ыйгаруу жөнүндөгү сунуштарды Кенештин төрагасы кабыл алат. 

Кабыл алынган документтерди  төрага аныктаган  туруктуу комиссиясы карап чыгат жана 

буга  байланыштуу материалдарды жана документтерди иликтейт, наамга көрсөтүлгөн 

талапкерлер жөнүндө  маалыматтарды керек учурда кошумча суроо жүргүзөт жана 

көрсөтүлгөн талапкерлерге ыйгаруу, же болбосо талапкерликти четке кагуу жөнүндөгү 

сунушту Кочкор айыл аймагынын айылдык кеңешине кароого даярдоо чечимин кабыл 

алат. 

 

4. Кочкор айыл аймагынын наамдарды жана Ардак Грамотасын тапшыруу 

1. Тиешелүү күбөлүктөргө жана Ардак Грамотага Кочкор айыл аймагынын айылдык 

кенешинин төрагасы жана Кочкор айыл өкмөтүнүн башчысы тарабынан кол коюлат жана 

мөөр басылат. 

2. Тармактык наамыга татыган инсанга Кочкор айылдык Кенешинин төрагасы жана 

Кочкор айыл аймагынын айыл өкмөт башчысы тарабынан төш белгиси жана күбөлүгү 

салтанаттуу түрдө кенештин сессиясында жана салтанаттуу иш чараларада  тапшырылат. 

3. Ардак Грамотасы сыйлоого татыган инсанга Кочкор айылдык Кенешинин төрагасы 

жана Кочкор айыл аймагынын айыл өкмөт башчысы тарабынан салтанаттуу түрдө 

тапшырылат. 

3. Кочкор айыл аймагынын тиешелүү наамын алгандар атайын уюштурулган 

китебинде катталат. Кочкор айыл аймагынын каттоо китеби Кочкор айыл аймагынын 

айылдык кенешинде сакталат. 

 

Төрага                                                                                        А.Сагынбек уулу 


